
06 मार्च, 2020 को उत्‍तरार्थ
विषय:  मरूस्थलीय टिड्डियों के कारण फसलों का नुकसान
1782. सरदार सुखदेव सिंह ढिंडसाः 
क्या कृषि एवं किसान कल्याण मंत्री यह बताने की कृपा करेंगे किः
(क) सरकार ने कृषि फसलों को नुकसान पहुंचाने वाली मरूस्थलीय टिड्डियों (टिड्डी दल) के कारण उत्पन्न होने वाली किसी अप्रिय स्थिति से निपटने के लिए क्या एहतियाती कदम उठाए हैं;

(ख) क्या इस संबंध में पाकिस्तान सरकार के साथ किसी बैठक का आयोजन किया गया था; और
(ग) यदि हां, तो तत्संबंधी ब्यौरा क्या है?
उत्‍तर
कृषि एवं किसान कल्‍याण मंत्री (श्री नरेन्‍द्र सिंह तोमर)
(क) : वित्‍त वर्ष 2019-20 में टड्डी चेतावनी संगठन, जोधपुर तथा राजस्‍थान व गुजरात में अवस्‍थित 10 टिड्डी सर्कल कार्यालयों ने राज्‍य कृषि एवं राजस्‍व विभाग के कार्मिकों, किसानों तथा बीएसएफ कार्मिकों के लिए जागरूकता अभियान का संचालन किया था। टिड्डी चेतावनी संगठन कायालयों में नियंत्रण कक्ष स्‍थापित किए गए थे, राज्‍य सरकारों को परामर्शिकाएं जारी की गई थीं। टिड्डी के बारे में जन जागरूकता हेतु समाचार पत्रों के माध्‍यम से विज्ञापन जारी किए गए थे और नियंत्रण कक्ष के नम्‍बर साझा किए गए थे। संबंधित जिलों में जिला अधिकारियों के साथ सूचना के आदान-प्रदान तथा नियंत्रित प्रयासों के समन्‍वयन हेतु वाटस्‍अप ग्रुप बनाए गए थे। राजस्‍थान तथा गुजरात के राज्‍य विस्‍तार अधिकारियों के लिए सभी टिड्डी सर्कल कार्यालयों द्वारा प्रशिक्षण कार्यक्रम तथा मॉकड्रिल प्रचालन के आयोजन किए गए थे। अतिरिक्‍त अधिकारी, वाहन तथा उपकरण सर्वेक्षण संसाधनों एवं नियंत्रण कार्यों को सुदृढ़ करने के लिए भेजे गए थे। फसलित क्षेत्र में टिड्डी नियंत्रण हेतु एफएओ द्वारा सुझाए गए कीटनाशियों को राजस्‍थान, गुजरात तथा पंजाब सरकारों को भेजा गया। राजस्‍थान तथा गुजरात सरकार ने भी जागरूकता कार्यक्रम का संचालन किया था तथा जिला स्‍तर पर नियंत्रण कक्ष स्‍थापित किए थे।  

मई 2019 में मरूस्‍थलीय टिड्डियों के विरूद्ध नियंत्रण कार्य शुरू किए गए और मई 2019 से लेकर 17.02.2020 तक कुल 403488 है. क्षेत्र का उपचार किया गया है। 18.02.2020 से कोई टिड्डी रिपोर्ट प्राप्‍त नहीं हुई है।  
(ख) एवं (ग) : प्रोट्रोकॉल के अनुसार वर्ष 2019 (जून से दिसंबर) के दौरान मुन्‍नाबाओ (भारत) के साथ-साथ खोखरापार (पाकिस्‍तान) में भारत-पाक टिड्डी अधिकारियों की 5 सीमा बैठक आयोजित की गई थीं। दोनों देशों के बीच टिड्डी संबंधी स्‍थिति के आंकड़ों का आदान-प्रदान किया गया था। 
---
